
ADMINISTRAZIO-BALDINTZA PARTIKULARREN PLEGUA: 3 ETA 6 URTE BITARTEKO UMEENTZAKO UDATXIKI HEZKUNTZA PROGRAMA LUDIKOA GARATZEKO KONTRATAZIOA 
1. KONTRATUAREN OBJEKTUA
Plegu honen arabera egiten den kontratuak Haur Hezkuntzako umeei zuzendutako hezkuntza programa ludikoa abian jartzea izango du helburu. Programaren izena Udatxiki izango da. 
Administrazio-baldintza partikularren Plegu honetan aipatzen den kontratua gauzatzearekin batera, udalerriko familiei lagundu egiten zaie familia eta lan bizitzak uztartzen. Horretarako, 2013ko uztailean, eskola-kanpamendua antolatuko da 2007, 2008, 2009 eta 2010 urteetan jaiotako eta Leioan erroldatutako umeentzat. 
Leioako Udaleko Hezkuntza Sailak egingo ditu matrikulak, baina tasak ordaintzeko, herritarrek egin beharko dute, zerbitzua emango duen enpresaren kontu korrontean. Beraz, matrikulazio epeak enpresa eta Hezkuntza Sailaren arteko kolaborazio estua exijitzen du.
Kontratu izaera duen espedienteari atxikitzen zaion dokumentazioa honako Administrazio-baldintza Partikularren Plegu honek eta Preskripzio Teknikoen Pleguak osatzen dute.
Espedientea egiten duen administrazioa Leioako Udala da, Elexalde 1 helbidean; 48940 Leioa (Bizkaia).

Kontratazio organoa Leioako alkatea da. 
2.- KONTRATUAREN IRAUPENA
Kontratuaren hasierako iraupena 2013ko uztaila izango da. Luzatu ahal izango da bigarren urte eta hirugarren urte baterako, Sektore Publikoaren Kontratu Legearen (aurrerantzean SPKL) testu bateratua onartzen duen azaroaren 14ko 3/2011 Errege Dekretu Legegilearen terminoen arabera.
3.- KONTRATUAREN PREZIOA
Gehienezko prezioa ume bakoitzeko 240€ izango da (BEZ kanpo).
Udalak zuzenean ordainduko dizkio enpresa adjudikaziodunari jarraian zehazten diren zenbatekoak honako kontzeptu hauengatik:
·  Ohiko matrikulen kasuan, esleipena egiten den zenbatekoaren %35, gehi dagokion BEZ. 
· Diru-sarrerak Bermatzeko Errenta jasotzen duten familiek egindako matrikulen kasuan, esleipena egiten den zenbatekoaren %70, gehi dagokion BEZ. 
· Gainera, inskribatzen diren umeak familia bereko bi edo gehiago badira, ume bakoitzari %10eko deskontua egingo litzaioke dagozkion tasetan, orokorrak edo bereziak. 
Esleipenaren preziora bitarteko gainerako portzentajea, gehi dagokion BEZ, familiek ordainduko diote enpresa esleipendunari matrikulazio tasen kontzeptupean.
Edonola ere, kontratuaren objektuaren gehienezko salneurria 24.084,30 € da, BEZ kanpo.

4.- KREDITUA IZATEA
Kontratuaren salneurria ordaintzeko, aurrekontu gordailua dago aurtengo ekitaldirako, Udalaren Osoko Bilkurak, urtarrilaren 17an, onartutako Udal Aurrekontuan, 00500/42210/2260623 “Udatxiki Programa” partidaren barruan.

5.- KONTRATUAREN IZAERA ETA APLIKAGARRIA DEN ARAUBIDE JURIDIKOA
Izenpetzen den kontratuak izaera administratiboa izango du eta administrazio-klausula partikularren pleguaren, Preskripzio Teknikoen Pleguaren, azaroaren 16ko Sektore Publikorako Kontratuen 30/1992 Legearen Testu Bateratuaren menpean egongo da, eta modu subsidiarioan, azaroaren 26ko 30/1992 Legearen edukien eta arau osagarrien menpean.
6.- PROZEDURA APLIKAGARRIA ETA ESLEITZEKO MODUA
Kontratua prozedura ireki bezala tramitatuko da, arautze harmonizatupean ez dagoena, proposamen onenari esleitzeko, ez bakarrik balio ekonomikoaren arabera, SPKLTBren 157. eta hurrengo artikuluek diotenarekin bat.
Prozedura irekian parte hartzeko, lizitatzaileak hiru gutunazal itxi (A, B eta C) aurkeztu beharko ditu Udal Erregistroan, Plegu honek 7.2 atalean zehazten duen dokumentazioarekin. Dokumentazioak euskaraz edota gaztelaniaz idatzita egon beharko du. 
Proposamena aurkezteak, lizitatzaileak plegu honetako klausula eta baldintza guztiak onartzen dituela dakar, salbuespen edo erreserbarik gabe. 
Lizitatzaile bakoitzak ezin izango du eskaintza edo proposamen bat baino gehiago aurkeztu, aldi baterako elkarte bidezko proposamen edo eskaintzarik sinatu banaka egin badu, ezta aldi baterako elkarte baten baino gehiagotan agertu ere. Arauok urratzeak eskaerak edo proposamenak ez onartzea dakar. 
Lehiaketa esleitzeko oinarri diren irizpideak hauek dira: 
a) Udatxiki programaren deskribapen-proiektua, Baldintza Teknikoen Pleguaren arabera (60 puntu gehienez)
b) Emango den zerbitzuaren kalitatearekin lotutako beste aspektu batzuk (20 puntu gehienez)
· Langileentzako prestakuntza eta laguntza plana: langileen prestakuntza, birziklatze eta gainbegiratzera zuzendutako ekintzak
(10 puntu gehienez)

· Programaren hobekuntzak (10 puntu gehienez)

c) Balorazio ekonomikoa (20 puntu gehienez)

Hasierako tipoaren gaineko %1eko beherakada bakoitzeko, 2 puntu gehituko dira zerotik hasita. Hau da, 240€ (BEZ kanpo) ume bakoitzeko, zero puntu lirateke.
Neurrigabeak edo ustez arinak kontsideratuko dira SPKLTBren 152. artikuluak aurreikusten dituen baldintzak dituztenak.
Edonola ere, bildutako zirkunstantziek hala eskatzen badute, Kontratazio Administratiboaren Aholku Batzordearen txostena eskatu ahal izango da. 
7.- PROPOSAMENAK AURKEZTEKO LEKUA ETA EPEA. DOKUMENTAZIOA
7.1.- Aurkezteko lekua eta epea.- Proposamenak aurkezteko epea irekitzen duen kontratuaren iragarkia Bizkaiko Aldizkari Ofizialean (BAO) argitaratuko da, baita kontratazio organoaren kontratatzailearen profilean ere, SPKLTBren 142. artikuluarekin bat. 
Proposamenak Leioako Udaletxeko (Elexalde 1) Erregistro Orokorrean aurkeztuko dira, 09:00 eta 14:00 bitartean, lan egunetan, astelehenetik ostiralera, iragarkia BAOn argitaratu eta hurrengo 15 egun naturaleko epean (SPKLTBren 12. xedapen gehigarria). Eskaintza aurkezteko epeko azken eguna larunbata, igandea edo jaieguna balitz, luzatu egingo da hurrengo lan egunera arte. 
Proposamenak posta bidez ere aurkeztu ahal izango dira. Kasu horretan, interesatuak, dagokion ziurtagiriaren bidez, Posta Bulegoan egindako bidalketaren data ziurtatu beharko du. Horrez gain, egunean bertan, eta eskaintzak aurkezteko azken eguneko 14:00 baino lehen, Kontratazio Organoari (udal Erregistro orokorra) jakinarazi beharko dio proposamena. Fax, telegrama edo email bidez egin ahal izango da, eta jaso-agiria hartu beharko du aipatu Organoak. Baldintza hori bete gabe, ez da proposamena onartuko epez kanpo jasoko balitz. 
Kontratazio organoak jakinarazpena jaso duela ziurtatuko du, izapidetze eta jasotze datak zehaztuz dagokien erregistro liburuan.
Eskaintzak jasotzeko epea amaitu baino sei egun lehenagora arte, eta posta elektroniko bidez (udalhezkuntza@leioa.net), kontratazio organoak plegu edo dokumentazio osagarriari buruzko informazioa luzatuko du, betiere interesatuek lehenago eskatzen badute. Horretarako, telefonoz dei daiteke astelehenetik ostiralera, 8:30 eta 14:00 bitartean, 94.607.25.76 telefonora.

SPKLTBren 151.4 artikuluarekin bat, Administrazio honek lizitatzaileei bidali beharreko jakinarazpenak horiek emandako posta elektronikora bidali ahal izango dizkie. Horretarako, A) gutunazaleko j) atalean zehaztu beharko du e-maila. 
7.2.- Aurkezteko modua.- Gutunazal guztiak itxita aurkeztuko dira, edukiaren sekretua bermatzeko. Horietariko bakoitzean, izenak, helbide sozialak, posta elektronikoak, telefonoka, kontakturako faxak (behar bada) eta lizitatzailearen edo bere ordezkariaren sinadurak agertu beharko dute. Horrez gain, lizitatzen duen kontratuaren objektu den zerbitzuaren izena ere agertu beharko da, eta atal honetan zehazten den kasu bakoitzerako dokumentazioa, behar bezala beteta.
7.2.1.- A gutunazala.- Kontratatzeko gaitasuna eta kaudimena.
Honako agiri hauek sartu behar dira (SPKLTBren 146):

a) Gaitasun juridikoa lizitatzailearen NAN edo pasaportearen kopia edo fotokopiaren bidez ziurtatuko da, edo ordezkariarena hala behar bada, behar den moduan legalizatua edo administrazioak konpultsatua. Pertsona juridikoa bada, IFKren fotokopia legalizatua edo administrazioak konpultsatua. 
b) Pertsona juridiko diren enpresarien obratzeko gaitasuna: konstituzio, eta hala badagokio, aldatze eskritura bidez ziurtatuko da, Merkataritza Erregistroan inskribatuak, aplikagarria den merkataritza legearen arabera, baldintza hori exijigarria denean. Hala ez balitz, obratzeko gaitasuna konstituzioa eskritura edo agiriaren bidez, estatutuekin edo aktibitatea arautzen duten arauak batzen dituen sortze egintzaren bitartez ziurtatuko da, dagokien Erregistro Ofizialean inskribatuta.
Espainiakoak ez diren baina Europar Batasuneko edo Europako Espazio Ekonomikoaren Akordioaren sinatzaileak diren Estaturen batekoak diren enpresan obratzeko gaitasuna honakoen bidez ziurtatuko da: Erregistroetako inskripzioa edo SPKLAOren I. eranskinean zehazten diren ziurtagiriak aurkeztea, kontratu desberdinen arabera. 
Europar Batasunaren barruan ez dauden Estatuetako pertsona fisiko edo juridikoek honakoa justifikatu beharko dute Espainiako Misio Diplomatiko Iraunkorraren txostenaren bidez, aurkeztu beharreko dokumentazioarekin batera: atzerriko enpresaren jatorrizko estatuak Espainiako enpresak onartzen dituela Administrazioarekin egiten diren kontratuetan eta 3. Artikuluan aipatzen direnekin bateragarriak diren entitate edo organismoekin, modu berean. Arautze harmonizatupean dauden kontratuen kasuan, elkarrekikotasun txostenik ez da behar izango Merkataritzaren Mundu Erakundearen Kontratazio Publikoari buruzko Akordioa sinatuta duten Estatuetako enpresen kasuan, SPKLren 44. artikuluarekin ados.
Banakako enpresari bat lehiatzen bada, NAN aurkeztuko du eta ahalordea emateko eskritura behar bezala legeztatuta, edo horren fotokopia kautotuak. 
c) Lizitatzaileak SPKLTBren 60. artikuluko kontratatzeko debekurik ez edukitzearen gaineko Ardurapeko Deklarazioa. Horren barnean, beren-beregi sartzen da zerga-obligazio guztiak beteta izatea, baita Gizarte Segurantzarekiko obligazioak ere, indarrean dauden xedapenen arabera. Hori frogatzeko, SPKLTBren 61. Artikuluak aipatzen dituen edozein bitartekoren bidez egin daiteke. 
d) Ordezkaritza: ahalorde askietsia beste baten izenean agertu edo sinatzen duten pertsonen alde. Lizitatzailea pertsona juridikoa balitz, ahalordea Merkataritza Erregistroan inskribatuta egon beharko da. Egintza zehatz baterako ahalordea bada, ez da beharrezkoa Merkataritza Erregistroko inskripzioa, Merkataritza Erregistroaren Araudiko 94.1.5 artikuluarekin ados.
e) Kaudimen ekonomiko eta finantzarioa (SPKLTBren 75) ziurtatzen duten agiriak:
- Finantza entitateen deklarazioa, gutxienez batena, honako hau barne hartzen duena: entitatearekin, merkataritza trafikoan kaudimentsua dela adierazten duen txostena; hau da, entitatearen iritziz, lizitazioaren objektu den kontratua gauzatzeko kaudimen finantzarioa eta ekonomikoa duela adierazten duen txostena, bere kasuan dagokion lizitazio-aurrekontuaren arabera.
f) Gaitasun teknikoa (SPKLTBren 75) ziurtatzen duten txostenak: 
- Gutxienez, hiru urtetan zehar emandako antzeko zerbitzuen zerrenda, gauzatze ona adierazten duten ziurtagirien abalarekin. Ziurtagiriok, zenbatekoa eta datak aipatuko dituzte, baita lanbidea arautzen duten arauen arabera egin bazen eta ondo amaitu baziren ere.
- Lizitatzaileak, gutxienez, antzeko hiru zerbitzu eman dituela ziurtatu beharko du. Horien barne sartzen dira kontratuaren objektuarekin osorik edo zati batekin bat datozenak, eta horiek guztiak baturik, zenbatekoak 60.000 eurotik gorakoa izan behar du, BEZ kanpo. 
g) Atzerriko enpresek Espainiako Epaimahaien jurisdikzioaren menpe jartzen direneko beren-beregiko deklarazioa aurkeztu behar dute, kontratutik erator daitekeen edozein eragin zuzen edo zeharkakotarako, eta uko eginez lizitatzaileari legokiokeen atzerriko foru jurisdikzionalari.
h) Europar Batasunetik kanpoko atzerriko enpresek, gainera, Espainian sukurtsala daukatela ziurtatu beharko dute. Ahaldun edo ordezkariak izendatuta operazioetarako, eta Merkataritza Erregistroan inskribatuta. 
i) Enpresako langileen zerrendan ezgaituak direnen ehunekoa ziurtatzen duen dokumentazioa. Proposamen onenak parean egongo balira, langileen zerrendan %2tik gorako ezgaitu kopurua duten enpresek hori ziurtatzen duen dokumentazioa aurkeztu ahal izango dute, baita langile finkoen arteko ezgaituen ehunekoa ere.
j) Posta elektronikoa jakinarazpenak bidaltzeko. 
k) Gutunazal honetan dauden agiri guztien zerrenda. 
SPKLTBren 83. artikuluak dioena aintzat hartu ahal izango da. Hau da, Lizitatzaile eta Enpresa Sailkatuen Erregistro Ofizial batean inskribatuta egoteak ziurtatuko ditu, sektore publikoaren kontratazio organo guztien aurrean, eta kontrako probarik egon ezean, enpresarien gaitasunak bere izaerari eta obratzeko ahalmenari, gaitasun profesional edo enpresa gaitasunari, kaudimen ekonomiko edo finantzarioari, sailkapenari, eta bertan agertu beharko luketen kontratatzeko debekuei (baldin baleude) dagokienez. 
Agiriak originalak, edo indarrean dagoen legediaren arabera, kauto izaera duten kopiak izan daitezke.
7.2.2.- B gutunazala.- Eskaintzaren Xehatze Tekniko-Ekonomikoa eta esleitzeko irizpideak. 
Gutunazal honetan, kontratazio objektuaren prestazioari dagokion dokumentazio teknikoa sartuko da. Udatxiki hezkuntza programa ludikoaren garapenerako garrantzizkoak diren aspektu teknikoak baloratzeko beharrezkoa den dokumentazio guztia aurkeztuko da, beraz.
· Programaren deskribapen-proiektua: animazio aktibitateak, tailerrak, jolasak, irteerak eta aipatu kolektiborako diren bestelako aktibitateak, bakoitzarekin lortu nahi den helburua, metodologia, epeak, hizkuntza xedeak, helburu sozialak eta pedagogikoak zehaztuz.
· Udalaren Hezkuntza Arloarekin koordinatzeko baliabideak zehaztuko dira, programa zuzendu eta kudeatuko duen arloa, eta matrikulak egingo dituena. 
· Langileen prestakuntza plana: prestakuntza, birziklatze eta langileen ikuskatzerako ekintzak.
· Langileen lana sustatzeko beste baliabide batzuk. 
7.2.3.- C gutunazala.- PROPOSAMEN EKONOMIKOA
Honako dokumentu hauek sartuko dira: 
Proposamen ekonomikoa, dagokion moduan sinatuta, I. ERANSKINEKO ereduarekin ados. Eskaintza ekonomikoan zehaztu beharko da, partida independente bezala, dagokion Balio Erantsiaren Gaineko Zergaren zenbatekoa. 
Eskaintza ekonomikoan, ulertuko da barne daudela gainerako zerga, tasa eta kanonak, edozein motatakoak, eta aplikagarriak direnak, baita adjudikaziodunari sor dakizkiokeen gastu guztiak ere, plegu honetan aurreikusten diren obligazioak betetzearen ondorioz. 
Lizitatzaile bakoitzak eskaintza ekonomiko bakarra aurkeztu ahal izango du, eta ez dira onartuko aurretik onartutako aurrekontuaren gainetiko proposamen ekonomikoak.
8.- BERMEAK
8.1.- Behin-behineko bermea
Ez da behin-behineko bermerik behar zerbitzu-kontratu mota honetarako eskaintza nahikoa dagoelako merkatuan, eta balizko enpresa adjudikaziodunen gaikuntza eta gaitasuna altuak dira. 
8.2.-Behin-betiko bermea (SPKLTBren 95. artikulutik eta 102.era).-

Kontratuaren adjudikazioduna, hartutako obligazioak beteko direla bermatze aldera, esleipen zenbatekoaren %5eko zenbatekoaren behin-betiko bermea eratu behar du, BEZ kanpo, SPKLTBren 96. artikuluak xedatzen duen moduaren arabera:
Esleipenaren zenbatekoari dagokionez, %5a aplikatu beharreko oinarria zehazteko beharreko munta, Kontrataziorako Aholku Batzordeak bere 2010eko otsailaren 1eko 28/09 Txostenak xedatzen duenarekin bat etorriko da. Txosten horrek, bermearen zenbatekoa zehazteko, aurreikusitako kontratuaren iraupena aintzat hartu beharko dela zehazten du, luzapenak barne hartu gabe.
Aipatu bermea eratzeko epea SPKLTBren 99. artikuluak xedatzen duena izango da, eta Udal Diruzaintzan gordailutuko da.
9.- DOKUMENTAZIOA SAILKATZEA, PROPOSAMEN EKONOMIKOAK IREKITZEA ETA KONTRATUA ESLEITZEA
9.1.- Kontratazio Mahaia osatzea
Honakook osatuko dute Kontratazio Mahaia: alkate andrea, arloaren zinegotzi arduraduna, kontu-hartzailea eta Udaleko behin-behineko idazkaria. Hori guztia, 2009ko abenduaren 22ko Toki Gobernu Batzarrean onartutako 465/09 Alkatetza-ebazpenarekin bat. 
9.2.- Dokumentazioa sailkatzea 

Eskaintzak aurkezteko epea amaituta, Kontratazio Mahaiak A gutunazaleko dokumentazioa kalifikatuko du. Mahaiak akatsik edo omisiorik antzemango balu, interesatuei jakinaraziko lieke eta publiko egingo luke kontratazio organoaren kontratatzailearen profilean. Ondoren, gehienez hiru lan eguneko epea egongo litzateke eskatzaileek zuzendu edo konpontzeko Kontratazio Mahaiaren aurrean. Emandako epean dokumentazioa zuzenduko ez balu, eskatzailea prozesutik at gera daiteke.  

Aintzat hartu kontratazio prozedura honekin lotuta dauden jakinarazpen guztiak bide telematikoetatik egingo direla, lizitatzaileak A gutunazaleko j) atalean adierazitako posta elektronikoan.
9.3.- Aurkeztutako proposamenak irekitzea
Aurreko egintzak beteta, Kontratazio Mahaiak onartutako proposamenen B gutunazala irekiko du, eta ondoren, behin B gutunazaleko edukia baloratuta, C gutunazalak irekiko ditu, publikoki, aurretik iragarritako leku eta egunean. Halaber, SPKLTBren 84. Artikuluak zehaztutako akatsak betetzen dituzten proposamenak baztertuko ditu ebazpen ziodun baten bidez. 
B gutunazala ireki ondoren, Kontratazio Mahaiak Adituen Batzordearen txostena eskatuko du. Batzorde hori, maiatzaren 8ko 817/2009 Errege Dekretuko 28. artikuluak eta SPKLTBren 150.ak zehazten dutenaren arabera eratuko da eta honakoek osatuko dute: erreferentziazko udal ataleko hiru teknikari, eta ezinezkoa balitz, antzeko programak garatzen dituzten ataletako teknikariak.
9.4.- Uko egitea edo atzera egitea
Behar den bezala justifikatutako interes publikoko arrazoiengatik, edo kontratua prestatzeko arauen edo esleipen prozeduraren oinarri arautzaileen urratze konponezinik antzematen denean, Kontratazio Organoari dagokio kontratua egiteari uko egitea esleipena egin baino lehen.
9.5.- Zerbitzua esleitzea
Kontratua perfekzionatuko da Kontratazio Organoak eginiko esleipenaren bidez, eta Kontratazio Profilean argitaratuko da. 
Esleipena esleipendunari jakinaraziko zaio, eta horrek, 10 egun naturaleko epean, jakinarazpena egin eta hurrengo egunetik zenbatzen hasita, honako dokumentazioa aurkeztu beharko du:
a) Zerga eta Gizarte Segurantzarekiko obligazioak beteta dituela justifikatzen duen dokumentazioa:
a.1. Ekitaldian honetan, AEZko alta dokumentua, edo AEZren azken ordainagiria, gehi aipatu zergaren matrikulan baja eman ez duela esaten duen ardurapeko deklarazioa kontratuaren objektuko epigrafean. Betiere, zerga horri lotuta dauden aktibitateak burutu behar ditu horretarako, proposamenak aurkezteko epera bitarteko aktibitateen artean, burutzen dituen lurralde esparrurako ahalduntzen dutena.
a.2. Lizitatzailea dagokion Foru Ogasunarekin edo Estatukoarekin zerga obligazioak beteta dituela esaten duen indarreko ziurtagiri positiboa. Zergak Foru Ogasun bati ordaintzen dizkioten enpresek, horrek egindako aipatu ziurtagiriarekin batera, ardurapeko deklarazio bat aurkeztu beharko dute, Estatuaren Administrazioari aldizkako zerga aitorpenik egin behar ez diotela esaten duena.
a.3. Gizarte Segurantzaren Diruzaintza Orokorrak egindako indarreko ziurtagiri positiboa, harekiko obligazioak beteta dituela esaten duena. 
Hala ere, enpresak SPKLTBren 13 eta 14. artikuluek aipatzen dituzten deklarazioak eta dokumentuak aurkezteko obligaziorik ez duenean, hori berori ziurtatuko da ardurapeko deklarazio baten bidez.
Kontratazio Organoak jakinaraziko die lizitatzaileei behin-betiko esleipenaren ebazpena posta elektronikoz (A gutunazaleko j atalean zehaztutakoa). Esleipendunari bidalitako jakinarazpenean, bere ordezkariak kontratua sinatzeko non eta noiz agertu behar duen esango du, hurrengo 10. klausulak aurreikusten duen bezala. 
10.-. KONTRATUA FORMALIZATZEA
SPKLTBren 156. artikuluak dioenaren arabera egingo da.
11.- KONTRATUA GAUZATZEA
11.1.-Kontratistak kontratuaren objektua gauzatu beharko du Plegu honen eta preskripzio teknikoen pleguko klausulei zorrotz jarraituz. Horrez gain, kontratuaren Zuzendaritzak, bere eskumenen barruan, kontratua teknikoki interpretatuz eman ditzakeen instrukzioak jarraitu beharko ditu.
11.2.- Kontratuaren zuzendaria.- Kontratuaren zuzendariak kontratatuko zerbitzua ondo burutzen dela egiaztatu, koordinatu eta zaintzeko zuzeneko ardura dauka. Funtzio hori betetzeko bere ardurapeko kolaboratzaileak izan ditzake, euren aktibitateak dauzkaten titulu profesional edo ezagutza berezien edo Udaleko antolamenduan duten postuaren arabera burutuko dituztenak.
Kontratu honetako Zuzendaritza lanak Hezkuntza eta Hizkuntz Politika Arloko zinegotziak egingo ditu. 
Hauek dira zuzendariaren funtzioak:

· Preskripzio teknikoen plegua eta kontratuan edo xedapen ofizialean ezartzen diren bestelako baldintzak interpretatzea. 
· Zerbitzua, bere fase guztietan, emateko baliabideak eta antolakuntza exijitzea.
· Zerbitzuaren xedeak lortzeko agindu aproposak ematea. 
· Zerbitzua hobetzeko aldaketak proposatzea.
· Egindako lanaren txostenak egitea, hitzartutako gauzatze eta ordainketa epeen arabera. 
· Egindako lanaren likidazioa formulatzea.
· Zerbitzua ematean ager daitezkeen gertakari guztiak tramitatzea.
Kontratuaren zuzendaritzak kontratistarentzat egoki ikusten dituen agindu, jarraibide eta jakinarazpenak idatziz egingo dira (e-mailez), eta bete beharrekoak izango dira. Jarraibideak ahoz emanez gero, idatziz berretsi beharko dira ahalik eta epe laburrenean, lotesleak izan daitezen alde bientzat. 
11.3.- Kontratistak indarreko lan araudia bete behar du, hala nola, gizarte segurantza eta lan-osasunarena. Hortaz, xedapenok ezartzen dituzten neurriak hartu beharko ditu, eta bere kargu geratzen da horietatik letorkeen gastua. Lanei adskribatutako langileak kontratistaren menpe egongo dira bakarrik, eta kontratistak izango ditu horien gaineko eskubide eta betebeharrak, enpresaria den neurrian.
11.4.- Kontratistak edo bere menpekoek kontratuaren gauzatze ona konprometitzen duten ekintzak edo omisioak burutzen badituzte, kontratazio organoak, kontratuaren zuzendaritzaren bitartez, beharrezkoak diren neurri zehatzak hartuko ditu hitzartutakoaren gauzatze ona berreskuratu edo lortzeko. Hori guztia, epeak betetzeaz eta kontratua suntsiarazteko arrazoiez xedatutakoari eragin gabe.
11.5.- Kontratista derrigortuta dago zerbitzuak gauzatzeko beharrezkoak diren edozein erakunde publiko edo pribaturen lizentzia, zerga eta baimenak ematera.
Halaber, kontratistak, epe boluntarioetan, zerga, lizentzia eta aurretik zehaztutako baimenenetatik eratorritako gastu eta ordainarazpenen zenbatekoa ordaindu behar du. 
Kontratua gauzatzeak exijitzen duen ondasun eta produktuei dagokien alokairuen kudeaketa ere egin beharko du. 
11.6.- Esleipenduna izango da, kontratua gauzatzeko beharrezko lanak egiteagatik, hirugarrenei egindako balizko kalteak indemnizatzeko arduraduna, kontratistak berak, langileek edo bere ardurapeko baliabideek sortutakoak. Kalteok Administrazioaren agindu baten berehalako eta zuzeneko ondorio izan badira, Administrazioa izango da arduraduna, Legeek ezartzen dituzten mugen barne.
11.7.- Kontratistak aurretik jakinarazi beharko dio kontratazio organoari entitate esleipendunaren langileen arteko edozein ordezkapen, kontratuak irauten duen bitartean. 
11.8.- Kontratuaren Zuzendaritzak zerbitzua behar den bezala ematen dela egiaztatuko du, eta preskripzio teknikoak betetzen direla ontzat joko balu, harrera abian jartzea proposatuko du. 
Kontratuaren preskripzio teknikoak betetzen ez direla uste izango balu, idatziz emango dizkio kontratistari jarraibide zehatzak faltak edo akatsak zuzentzeko. Idazkian, horretarako ematen duen epea eta ontzat jotzen dituen oharrak adierazi beharko ditu. 
Kontratazio organoaren ordezkariak egindako oharren gaineko erreklamaziorik egingo balu kontratistak, ordezkariak txostena egingo luke eta kontratazio organoari aurkeztuko lioke berak ebatz dezan. 
Kontratistak ez balu idatzizko erreklamaziorik egingo kontratazio organoaren ordezkariaren oharren gainean, ados dagoela ulertuko da eta behartuta dagoela antzemandako akatsak zuzentzera.
11.9.- Kontratista izango da burutzen duen lanaren kalitate teknikoaren eta emandako zerbitzuen arduraduna, baita kontratua gauzatzean emandako metodo desegoki, akats, omisio edo ondorio okerretatik Administrazioarentzat edo hirugarrenentzat jazo litezkeen ondorioen arduraduna ere.
12.- ORDAINKETA ERREGIMENA ETA PREZIOAK BERRIKUSTEA 
SPKLTBren 6. Xedapen Iragankorra betez, kontratuaren prezioa 30 eguneko epean ordainduko da, faktura erregistroan sartzen den egunetik kontatzen hasita. Banku transferentzia bidez ordainduko da, eta ordaintzeko, edozein kasutan, ezinbestekoa izango da zerbitzuko arduradunaren sinadura, zerbitzua ondo eta behar bezala eman dela ziurtatuz. 
Fakturak Kontabilitatea Arlora eraman beharko dira beti, horiek erregistratzeko, eta ondoren, tramitatzeko. 
Esleipendunak hitzartutako prezioen araberako ordainketa jasotzeko eskubidea du.
13.- PREZIOAK BERRIKUSTEA
SPKLTBren 90. eta hurrengo artikuluetan xedatutakoarekin ados egingo da. 
Kontratistak kontratuaren prezioa berrikusteko eskubidea izango du kontratua luzatzen bada, EAEko KPIren gorakada edo beherakadaren arabera. KPI hori, aurreko hamabi hilabeteetan zehar kalkulatutakoa izango da, INEk argitaratuta. Eta horrela egingo da luzapenez luzapen, bata bestearen segidan.
SPKLTBren 90. Artikuluak dioenarekin bat, berrikuspena hartutako indizeak izan duen aldakuntzaren %85aren baliokide izango da. 
14.- KONTRATUA ALDATZEA
SPKLTBren 219 eta 22. artikuluek diotenari men egin zaio.
Behin kontratua perfekzionatuta, kontratazio organoak interes publikoagatik bakarrik egin ahal izango ditu aldaketak, betiere I. Liburuko V. Tituluan aurreikusitako kasu eta moduetan, eta 211. artikuluan arautzen den prozedurarekin ados.
15.- GASTOS A CARGO DEL ADJUDICATARIO
Gastu hauek esleipendunaren esku geratzen dira:

a) Kontratutik eratortzen diren estatu, udal edo foru zergak.
b) Zerbitzuaren barne sartzen den kontzeptu desberdinak zergapetzen duten edozein motatako zergak, BEZ barne, partida independente gisa eraginik izan ez dezaketenak.
c)
Kontratutik eratortzen diren iragarkien gastuak, 1.000 eurora bitartean. 
16.- EZ BETETZEAGATIKO ZIGORRAK ETA KONTRATUA SUNTSIARAZTEKO ARRAZOIAK
Kontatua suntsiarazteko arrazoiak SPKLTBren 308 eta 309. artikuluek xedatzen dituzte. 
Kontratua ez betetzeari dagokionez, zigor ekonomikoei buruzko SPKLTBren 212. artikuluaren arabera jokatuko da.
Plegu honek aurreikusten duen azpikontratatzeko debekua kontratua suntsiarazteko arrazoitzat joko da, SPKLTBren 308. artikuluaren arabera. 
17.- KONFIDENTZIALTASUN BETEBEHARRA
Kontratua gauzatzearen ondorioz, kontratistak eduki dezakeen informazioaren konfidentzialtasuna errespetatu beharko du. Betebehar horrek 5 urteko iraupena izango du informazioa dakien unetik bertatik zenbatzen hasita, SPKLTBren 140. artikuluarekin ados.
Abenduaren 13ko Izaera Pertsonaleko Datuen Babeserako 15/1999 Lege Organikoaren 3. artikuluko g) letrarekin ados, kontratistak, tratamenduaren arduradun gisa, lege horretan (9, 10, eta 12. artikuluetan bereziki) aipatzen dena betetzeko obligazioa duela adierazten du beren-beregi, eta dagozkion segurtasun neurriak hartuko dituela, ekainaren 11n Errege Dekretu bidez onartutako Segurtasun Neurrien Araudiak dioenaren arabera. 
Horretarako, esleipendunak bere langileei arau horietatik eratortzen diren obligazioez informatzeko konpromiso esplizitua hartzen du.
Bereziki, enpresa esleipendunak eta lanak burutzeko ardura duten langileek sekretu profesionala gordeko du kontratua irauten duen bitartean jakin ditzakeen informazio, agiri eta gaien gainean. Era berean, datuok publiko ez egiteko eta ez besterentzeko obligazioa dute, baita kontratuaren indarraldia amaitu ondoren ere.
Dokumentazioa kontratu honen objektu diren lanetarako bakarrik entregatuko zaio esleipendunari, eta debekatuta geratzen zaie esleipendunari eta langileei horiek kopiatzea edozein modutan eta horiek, osorik edo zati baten, uztea edozein pertsona fisiko edo juridikori. Hori guztia luzagarri egiten zaio lanen produktuari.
Egindako lanen emaitza eta erabilitako euskarriak (papera, fitxak, disketeak, e.a.) Leioako Udalaren jabegopean geratuko dira.
18.- ARAUBIDE JURIDIKOA
Klausulen Plegu honek aurreikusten ez dituenetarako, azaroaren 16ko Sektore Publikorako Kontratuen 3/2011 Legeak eta horren garapenerako arauek xedatzen dutenak balioko du, eta subsidiarioki, azaroaren 26ko 30/1992 Legeko aginduek eta arau osagarriek diotena.
19.-ADMINISTRAZIOAREN ESKUMENAK ETA JURISDIKZIOA.
19.1. Kontratazio organoak administrazio kontratuak interpretatzeko eskumena dauka eta kontratua betetzetik sor daitezkeen zalantzak argitzea. Era berean, kontratuak alda ditzake interes publikoko arrazoiengatik, horiek suntsiarazteko erabakia hartzea eta suntsiaraztearen efektuak zehaztea, azaroaren 16ko SPKLTBk zehaztutako baldintza eta efektuen barruan.
Kontratazio organoak diktatutako akordioak betearazleak izango dira, bere interpretatzeko, aldatzeko eta suntsiarazteko eskumenak betez. 
19.2. Administrazio kontratuak interpretatzearen, aldatzearen, suntsiaraztearen eta horien efektuen ondorioz auzitan diren gaiak kontratazio organo eskudunak ebatziko ditu. Horren erabakiek administrazio bideari amaiera emango diote, eta horien aurka jotzeko, administrazioarekiko auzi-errekurtsoa jarri ahal izango da, jurisdikzioaren Lege arautzaileak aurreikusten duen bezala. Horrek ez du esan nahi interesatuek aukerako berraztertze-errekurtsorik jarri ezin dutenik, Administrazio Publikoen Erregimen Juridikoaren eta Ohiko Administrazio Prozeduraren 30/1992 Legeko 116 eta 117. artikuluek dioten bezala.
I. ERANSKINA
PROPOSAMEN EKONOMIKOAREN EREDUA 


Behean adierazitako datuak dituen jaunak/andreak, obratzeko gaitasun eta gaitasun juridikoaren jabe dena, bere izenean (edo behean zehazten duena ordezkatuz), Leioako Udalak HAUR HEZKUNTZAKO UMEENTZAKO UDATXIKI HEZKUNTZA PROGRAMA LUDIKOA kontratatzeko lehiaketa deitu duela jakin izan du, eta honakoa deklaratzen du:


1) Programa gauzatzeko konpromisoa hartzen dudala ume bakoitzeko ……………. euroko prezioaren truke, gehi BEZren %.....(a)ri dagokion ……………. euro, guztira, ………………… euro ume bakoitzeko. Prezio hori familiak eta Leioako Udalak ordainduko dute, lehiaketa hau arautzen duten Administrazio Preskripzio Partikularretan eta Preskripzio Teknikoetan azaltzen den proportzioaren arabera.

2) Preskripzio Teknikoen Plegua, Administrazio Klausula Partikularren Plegua eta kontratu hau arautzen duen gainerako dokumentazioa ezagutzen ditudala. Beren-beregi onartzen ditut horiek eta horien agindupean geratzen naiz. 


3) Ordezkatzen dudan enpresak betetzen dituela indarrean dagoen araudiak exijitzen dituen irekiera, instalazio eta funtzionamendurako baldintza eta obligazio guztiak.
DATUAK
Izen-abizenak: 

Helbidea:                                                                                     PK:

NAN:

Telefonoa:

Inor ordezkatuz gero, hauek dira ordezkatutakoaren datuak:

Ordezkatua:

Helbidea:                                                                                     PK:

NAN edo IFK (pertsona fisikoa edo juridikoa den arabera):

Telefonoa:

Lekua eta data:

Izenpea

(A GUTUNAZALEAN SARTZEKO)

IDENTIFIKAZIO ETA HARREMANETARAKO DATUAK
Enpresaren izena / Arrazoi soziala:

[image: image1.jpg]
IFZ / NAN: 


Ordezkariaren izen-abizenak eta NAN: 


Posta helbidea:


Posta elektronikoa / Web orria: 


Telefonoak: 




        

Faxa:


Banku datuak:


-Kontuaren titularra:

- Zenbakia (20 digitu:  


Data eta sinatzailearen izenpea, izena eta NAN zk.
Datu Pertsonalak babesteko abenduaren 13ko 15/1999 Lege Organikoak adierazitakoa betez, jakinarazi nahi dizugu agiri honetan adieraziko dituzun datuei tratamendu automatizatua emango zaiela eta Udalaren ardurapeko datu-fitxategi batean erregistratuko direla. Datuok udal kudeaketarako bakarrik erabiliko dira eta hirugarrenei utzi edo jakinarazi ahal izango zaizkie, Legeak aurreikusten dituen kasuetan. Interesatuek datuak ikusi, ezabatu, zuzendu eta horien aurka egiteko eskubideak bete ditzakete, udal bulegoetan hala eskatuta.

